
BENNEJJA TAL-IMHABBA

Il-barranin li jigu f’pajjizna, dawk li ma jafux b’Gesu, kif tahsbu li jindunaw li ahna Nsara?
Tghiduli: ‘Dagskemm ghandna knejjes kbar! Kif tasal Ghawdex tara kull knisja kbira!’. Imma
f’hafna pajjizi tal-Ewropa tan-Nord ukoll hemm hafna knejjes kbar, u llum dawn huma
muzewijiet. Tghiduli: ‘Daqskemm naghmlu purcissjonijiet u festi! Mhux bilfors jindunaw!’.
Imma I-festi ma jsirux biss marbutin mal-knejjes jew mal-fidi, imma jistghu jsiru marbutin ma’
okkazjonijiet u tifkiriet ohra tal-pajjiz.

Minn fejn ghandhom jindunaw li waslu f’pajjiz Nisrani? Jghidhulna Gesu: mill-imhabba ta’
bejnietna (ara Gw 13:35), mit-tip ta’ mhabba li ghandna lejn xulxin, minn kif nirrelataw ma’
xulxin, minn kif inharsu lejn xulxin, minn kif inkellmu lil xulxin, minn kif nghinu lil xulxin,
minn kif nahfru lil xulxin, minn kif insostnu lil xulxin. Din hi l-karatteristika tan-Nisrani.
Mhijiex wahda mill-hafna. Le! Ghal Gesii hi l-aktar wahda importanti.

“Naghtikom kmandament gdid, li thobbu lil xulxin” (Gw 13:34): hekk smajna zewgt iHdud ilu.
Jekk tiftakru llum 1-Evangelju beda: “Dan hu l-kmandament tieghi: li thobbu lil xulxin” (15:12),
u jispic¢ca: “Dan hu li nikkmandakom: li thobbu lil xulxin” (v. 17). Interessanti, ghax ghalkemm
jissejjah kmandament, imma li nhobbu lil xulxin fil-fatt mhux kmandament kif is-soltu nifhmubh.
Il-kelma uzata fl-original mhix kmandament, imma tista’ tfisser: l-iktar haga li ghandu bzonn il-
bniedem, dak li jimmira ghalih kull wiehed u kull wahda minna.

Mela mhux piz, mhux impozizzjoni, imma hi r-realta li hemm fil-fond tal-qalb tieghi, tal-qalb ta’
kull wiehed u kull wahda minna. Jekk hawn Knisja, jekk hawn sacerdoti, jekk illum geghdin
hawn biex niccelebraw Ordinazzjoni, geghdin sempliciment nghinu lill-komunita Nisranija
tikber f’din il-karatteristika partikolari: il-karatteristika tal-imhabba. Gabriel ser ikun wiehed
mill-bennejja tal-komunjoni. Ahna msejhin ilkoll kemm ahna, kull wiehed minna s-sacerdoti,
biex inkunu bennejja ta’ komunjoni.

Din il-kelma, bennejja ta’ komunjoni, ghandha hafna konsegwenzi. Kif inkunu bennejja ta’
komunjoni? L-ewwel u qabel kollox galhulna Gesu. Kif ser inhobbu? “Kif habbejtkom jien” (v.
12). Xi jfisser dan? Li nissallbu lkoll kemm ahna ghal haddiehor? Iva, ukoll; imma gabel hemm
bzonn ta’ xi haga iktar fundamentali, iktar importanti. Liema hi din, u x’inhi? Li jien naghraf, li
jien naghmel esperjenza, li ninduna li Gesti jhobbni tant li miet ghalija; li jhobbni bi mhabba li
m’hemmx ohra ikbar minnha... lili, lilek, lil kull wiehed u kull wahda minna li geghdin hawn
gew illejla, b’mod specjali lilna s-sacerdoti.

Kif nistghu naghmlu esperjenza kontinwa — ahna s-sacerdoti u intom maghna, imma l-ewwel
ahna — ta’ din l-imhabba infinita li Gesu ghandu ghalina. Jghidilna: “Jekk tharsu kelmti” (14:23).
Facli biex nifhmuha. Inti kif taf li r-ragel tieghek jew il-mara tieghek thobbok? Jekk titkellem,
tghidilha u terga’ tghidilha, u gisek ma ghidt xejn, inti x’tikkonkludi? Imma jekk inti tghid, u



kull kelma li tghid tigi magbuda, tigi recepita, tigi mismugha, u tigi mwettqga mill-persuna l-ohra,
inti x’tikkonkludi? ‘Jien importanti ghall-persuna l-ohra; jien importanti ghar-ragel tieghi; jien
importanti ghall-mara tieghi’. Mela nafu kemm inhobbu lil xulxin minn kemm nisimghu.

Kif nistghu nsiru nafu li Alla jhobbna tassew? Minn kemm nisimghuh, minn kemm nisimghu 1-
Kelma tieghu. Meta nisimghuh ikellimna tassew, ilkoll kemm ahna naslu ghal konkluzjoni
wahda: ahna tassew mahbubin. B’din l-imhabba x’ser naghmlu? Inhaddmuha ma’ xulxin, I-
ewwel u gabel kollox ahna s-sacerdoti. Il-fraternita sacerdotali: 1i nkunu bennejja tal-komunjoni
ta’ bejnietna, l-ewwel u gabel kollox. Imbaghad nghinu, hemm fejn inkunu geghdin nahdmu, fir-
realtajiet, fil-parrocci, fir-realta tad-dinja, fuq ix-xoghol, bejn il-hbieb, hemm fejn jiltagghu n-
nies... inkunu bennejja ta’ komunjoni, bennejja ta’ komunita.

Tkompli Gesti: “Ma nsejhilkomx aktar gaddejja; sejjahtilkom hbieb” (15:15). X’inhi d-differenza
bejn gaddej u habib? Qaddej ghandu x’jagsam ma’ sid, habib ghandu x’jagsam ma’ habib.
Nifhmuha d-differenza, ma rridux gherf kbir biex nindunaw li Gesu gieghed jittrattana fuq I-
istess livell tieghu: “Ma nsejhilkomx aktar qaddejja; sejjahtilkom hbieb”. Din il-hbiberija, din id-
dinamika ta’ ugwaljanza u ta’ komunjoni bejnietna, irridu nhaddmuha fil-prattika: fil-hajja
taghna ta’ kuljum, fid-diskussjonijiet taghna, fil-mod ta’ kif niddeciedu, fil-mod ta’ kif inharsu u
naraw il-Knisja ’l quddiem — is-Sinodalita, flimkien.

Gesu jkompli: “Mhux intom ghaziltu lili, imma jien ghazilt lilkom” (15:16). Ahna minghalina li
geghdin hawn ghax iddecidejna li nigu hawn illejla. Le! Irriflettu naqra: ahna geghdin hawn ghax
xi hadd sejhilna, ghax xi hadd kien gabilna, xi hadd habbna minghajr ma ndunajna. Ahna
Kristjani mhux ghax ghazilna ahna, imma ghax Hu ha grazzja maghna, ghazilna biex nisimghu -
Kelma tal-imhabba tieghu, inhobbu lil xulxin u lill-ohrajn. Dan hu I-frott: “Biex tmorru taghmlu
I-frott u 1-frott taghkom jibga’” (v. 16). Dan il-frott jibga’ ma jsaddadx, ma jittikilx mill-kamla
(ara Mt 6:20). Dan il-frott ma jispi¢cax, bhalma jispiccaw il-flus u 1-gid tad-dinja. Dan il-frott
jibga’. Kemm hawn nies 1li ghandhom il-bwiet mimlija bil-flus, il-kontijiet tal-bank mimlijin,
imma vojta fil-qalb! Kemm hawn nies minn dawn! Ghax x’jimlieh lill-bniedem? Mhux il-gid,
imma l-imhabba, il-persuni mdawrin mieghu. Din hi l-imhabba kif jifhimha Gesu: imhabba li
taghti lilha nfisha.

Ejjew nitolbu lill-Mulej illejla ghal Gabriel b’mod partikolari; imma mhux ghalih biss, imma
ghalina lkoll. Ahna ged nghixu fi zmien fejn nghidu: ‘M’hawnx vokazzjonijiet’. Tifhmunix
hazin: m’hawnx vokazzjonijiet mhux ghas-sacerdozju jew ghall-hajja religjuza; m’hawnx
vokazzjonijiet lanqas ghaz-zwieg. Nahseb ilkoll kemm intom qrajtuha l-istatistika li harget
f’dawn il-granet: Malta hija l-iktar pajjiz fl-Ewropa fejn l-inqas li jiddivorzjaw, veru; imma
wkoll 1-inqas pajjiz li jizzewgu fl-Ewropa.

X’jigifieri vokazzjoni? Tghix il-hajja tieghek bhala sejha u twegiba; tghix il-hajja tieghek fi
djalogu. Ma tghixx il-hajja tieghek wahdek, gisek tezisti inti biss; ma tghixx il-hajja tieghek
b’sens kbir ta’ awtosuffi¢jenza — int bizzejjed ghalik innifsek, minghalik. Sadattant qed jizdied
id-dwejjaq, ged tizdied id-depressjoni, ged jizdiedu s-suwicidji, ged jizdied l-inkwiet fil-qalb.

Ejjew nemmnuh lil Gest, ghax dan hu li ghandna bzonn, kmandament li mhux gej minn barra:
“Hobbu lil xulxin, kif habbejtkom jien” (v. 12). Mhux gej minn barra, imma kmandament li



gieghed fil-qalb taghna, huwa l-iskop ta’ hajjitna. Interessanti l1-kelma li tintuza bil-Grieg: en
tele, en telos — l-iskop. Ahna nfittxu dan f’hajjitna.

Ejjew nitolbu lill-Mulej biex ilkoll kemm ahna naghrfu li msejhin biex inhobbu tassew lil xulxin.
Ejjew nitolbu lill-Mulej biex gabelxejn nghixu kull Ewkaristija bhal din tal-lejla, bhala att ta’
mhabba shiha li hu ghandu ghalina. L-imhabba agape, l-imhabba li biha Gesu jaghti hajtu
ghalina: “Hu, kul, dan hu Gismi”; “Hu, ixrob, dan Demmi”. Ejjew ahna, li nghiduha kuljum fil-
quddiesa, nippruvaw naghmluha konkreta, prattika, vera fil-hajja taghna; ma’ xulxin l-ewwel,
imbaghad man-nies li niltagghu maghhom. U jigu I-vokazzjonijiet! U I-hajja terga’ ssir djalogu!
Ma tibgax manologu awtosuffi¢jenti, ta’ egocentrizmu u narcisizmu. I1-Mulej jaghtina, ilkoll
kemm ahna, li llejla ngeddu fina x-xewqga li nhossu l-imhabba li hu ghandu ghalina, biex
nghixuha flimkien, u nghixuha ma’ dawk li jlaggaghna maghhom, b’mod spec¢jali ma’ dawk li
ghandhom l-iktar bzonn, dawk li huma fl-ahhar, il-batuti.



